
Ashtavakrakritam Shri Krishna Stotram

ಅಷ್ಟಾವಕ್ರಕೃತಂ ಶ್ರೀಕೃಷ್ಣಸ್ತೋತ್ರಂ

ಅಷ್ಟಾವಕ್ರ ಉವಾಚ .

ಗುಣಾತೀತ ಗುಣಾಧಾರ ಗುಣಬೀಜ ಗುಣಾತ್ಮಕ .

ಗುಣೀಶ ಗುಣಿನಾಂ ಬೀಜ ಗುಣಾಯನ ನಮೋಽಸ್ತು ತೇ .. 40..

ಸಿದ್ಧಿಸ್ವರೂಪ ಸಿದ್ಧ್ಯೇಶ ಸಿದ್ಧಿಬೀಜ ಪರಾತ್ಪರ .

ಸಿದ್ಧಿಸಿದ್ಧಿಗುಣಾಧೀಶ ಸಿದ್ಧಾನಾಂ ಗುರವೇ ನಮಃ .. 41..
ಹೇ ವೇದಬೀಜ ವೇದಜ್ಞ ವೇದಿನ್ವೇದವಿದಾಂ ವರ .

ವೇದಾಜ್ಞಾತಾದ್ಯರೂಪೇಶ ವೇದಾಜ್ಞೇಶ ನಮೋಽಸ್ತು ತೇ .. 42..

ಬ್ರಹ್ಮಾನಂತೇಶ ಶೇಷೇಂದ್ರ ಧರ್ಮಾದೀನಾಮಧೀಶ್ವರ .

ಸರ್ವ ಸರ್ವೇಶ ಶರ್ವೇಶ ಬೀಜರೂಪ ನಮೋಽಸ್ತು ತೇ .. 43..

ಪ್ರಕೃತೇ ಪ್ರಾಕೃತ ಪ್ರಜ್ಞ ಪ್ರಕೃತೀಶ ಪರಾತ್ಪರ .

ಸಂಸಾರವೃಕ್ಷ ತದ್ಬೀಜ ಫಲರೂಪ ನಮೋಽಸ್ತು ತೇ .. 44..

ಸೃಷ್ಟಿಸ್ಥಿತ್ಯಂತಬೀಜೇಶ ಸೃಷ್ಟಿಸ್ಥಿತ್ಯಂತಕಾರಣ .

ಮಹಾವಿರಾಟ್ತರೋರ್ಬೀಜ ರಾಧಿಕೇಶ ನಮೋಽಸ್ತು ತೇ .. 45..

ಅಹೋಯಸ್ಯ ತ್ರಯಃ ಸ್ಕಂಧಾ ಬ್ರಹ್ಮವಿಷ್ಣುಮಹೇಶ್ವರಾಃ .
ಶಾಖಾಪ್ರಶಾಖಾ ವೇದಾದ್ಯಾಸ್ತಪಾಂಸಿ ಕುಸುಮಾನಿ ಚ .. 46..

ಸಂಸಾರವಿಫಲಾ ಏವ ಪ್ರಕೃತ್ಯಂಕುರಮೇವ ಚ .

ತದಾಧಾರ ನಿರಾಧಾರ ಸರ್ವಾಧಾರ ನಮೋಽಸ್ತು ತೇ .. 47..

ತೇಜೋರೂಪ ನಿರಾಕಾರ ಪ್ರತ್ಯಕ್ಷಾನೂಹಮೇವ ಚ .

ಸರ್ವಾಕಾರಾತಿಪ್ರತ್ಯಕ್ಷ ಸ್ವೇಚ್ಛಾಮಯ ನಮೋಽಸ್ತು ತೇ .. 48..

ಇತ್ಯುಕ್ತ್ವಾ ಸ ಮುನಿಶ್ರೇಷ್ಠೋ ನಿಪತ್ಯ ಚರಣಾಂಬುಜೇ .

ಪ್ರಾಣಾಂಸ್ತತ್ಯಾಜಯೋಗೇನ ತಯೋಃ ಪ್ರತ್ಯಕ್ಷ ಏವ ಚ .. 49..

ಇತಿಶ್ರೀಬ್ರಹ್ಮವೈವರ್ತಪುರಾಣೇ ಶ್ರೀಕೃಷ್ಣಜನ್ಮಖಂಡೇಪೂರ್ವೇ ಕೋನತ್ರಿಂಶಾಧ್ಯಾಯಾಂತರ್ಗತಂ
ಅಷ್ಟಾವಕ್ರಕೃತಂ ಶ್ರೀಕೃಷ್ಣಸ್ತೋತ್ರಂ ಸಮಾಪ್ತಂ .

ಬ್ರಹ್ಮವೈವರ್ತಪುರಾಣ . ಶ್ರೀಕೃಷ್ಣಜನ್ಮ,ಪೂರ್ವಭಾಗ .ಅಧ್ಯಾಯ 29/40-48..

